
Satyanarayana Mangalashasanam

સત્યનારાયણ મઙ્ગલાશાસનમ્

સત્યાવતારરૂપાય મઙ્ગલાભરણાઙ્ઘ્રયે   ।
પમ્પાતીર નિવાસાય સત્યદેવાય મઙ્ગલમ્ ॥ ૧॥
સ્થિતમન્નવરગ્રામે પ્રિયસત્યવ્રતં પ્રભુમ્ ।
સ્મરામિ વરદાતારં સત્યદેવાય મઙ્ગલમ્ ॥ ૨॥
દ્વારે કનકદુર્ગા તે વનદુર્ગગિરિસ્થિતા ।
રામસ્તુ વ્રતશાલાયાં સત્યદેવાય મઙ્ગલમ્ ॥ ૩॥
સત્યનારાયણાયાસ્તુ સેવ્યમાનાય નિર્જરૈઃ ।
કલિકલ્મષનાશાય સત્યદેવાય મઙ્ગલમ્ ॥ ૪॥
સત્યાય સત્યરૂપાય સત્યાનન્દસ્વરૂપિણે ।
હરિહરસ્વરૂપાય સત્યદેવાય મઙ્ગલમ્ ॥ ૫॥
અનન્તપદ્મનાભાય માઙ્ગલ્યગુણશાલિને  ।
સેવ્યાયાનન્તલક્ષ્મ્યા ચ સત્યરૂપાય મઙ્ગલમ્ ॥ ૬॥
પદ્મનાભસ્વરૂપાય પર્વતોપરિવાસિને ।
સત્યવત્યા સમેતાય સત્યરૂપાય મઙ્ગલમ્ ॥ ૭॥
સત્યવ્રતસ્વરૂપાય વ્રતાચરણમોદિને ।
નિત્યવ્રતસ્વરૂપાય સત્યરૂપાય મઙ્ગલમ્ ॥ ૮॥
અભીષ્ટસિદ્ધિદાત્રે ચ સર્વસદ્ગુણરૂપિણે ।
આશ્રિતાવનદક્ષાય સત્યરૂપાય મઙ્ગલમ્ ॥ ૯॥
શ્રીકૃષ્ણશાસ્ત્રિણા બદ્ધ યન્ત્રમધ્યસ્થિતાય ચ ।
શ્રીકૃષ્ણવંશપાલાય સત્યરૂપાય મઙ્લમ્ ॥ ૧૦॥
ઇતિ શ્રીસત્યનારાયણ મઙ્ગલાશાસનં  સમાપ્તમ્ ।

